
Annotatsiya. Ushbu maqolada Janubiy Orol bo‘yi shaharlari tarixi (XVII-XIX asrlar) bo‘yicha manbalar tarixi,
ayniqgsa eng muhim hisoblangan Sharq manbalari o'z aksini topgan.

Kirish. Qoraqgalpoq shaharlari tarixiy davrlarda turlicha rivojlanish jarayonini bosib
o‘tgani tufayli mavzuga doir keng ko‘lamli tarixiy manbalar shakllangan. Shu jihatdan ularni
guruhga ajratish magsadga muvofiq: 1. Sharq manbalari

Tarixiy jarayonni, uning ba’zi tomonlarini va bosqichlarini o‘rganish manbalarsiz
mumkin emas (manbalar, tarixiy solnomalarni jamlash, talgin etish v.h.). Bu, albatta, jahon
ko‘lamida tarixning, shu jumladan Qoraqalpog‘iston tarixi uchun ham ahamiyatlidir. Shu bilan
birga Qoraqalpog‘istonning so‘nggi o‘rta asrlar davrini o‘rganuvchi har bir tarixchi tarixiy
manbalarning qay darajada yetishmovchiligini yaxshi tushunadi. Ularning kam sonda bo‘lishi
sababli, ba’zida shu joydagi mahalliy yozma manbalarning umuman mavjud emasligi sabab

so‘nggi o‘rta asrdagi Qoraqalpoq xalqgining tarixini o‘rganishimiz uchun sharq (arab, fors, eski
turk) tillaridagi yozma manbalar katta ahamiyatga ega.

Mazkur maqolada barcha yozma manbalarning xronologiyasini taqdim etish mumkin
emas. Faqatgina Xorazm tarixchilari Abulg‘oziy Bahodirxon, Munis va Ogahiy asarlari hamda
XVIII-XIX asrlardagi qoraqalpoq mumtoz shoirlari Jiyen Jirov, Kunxo‘ja Ibrohim o‘g‘li, Ajiniyoz
Qosiboy o‘g'li, Berdaq G‘arg‘aboy o‘g'li, O‘tesh Alshinboy o‘gli, Omar Suyirbek o‘g‘li asarlari
tadqiqot uchun birlamchi manba sifatida o‘rin tutadi.

Tadqiqot natijalari. Abulg‘ozixon oliy martabali toj-u taxt egasi bo‘lgan. U 20 yilga
qadar (1643-1663 yy) Xorazmda hukmronlik gilgan, hukmdor va olim sifatida tarixda qoldi.
«Shajarayi turk» asari XVII asrdagi Janubiy Orolbo‘yi xalqlari tarixini o‘rganishda eng qimmatli
manba hisoblanadi.

Shuningdek, asarda «U paytlarda Mizdaxkan qo‘rg‘onidan Baqirg‘onning bergi tomoni
Quyg‘in degan joygacha bug'doy ekilar edi. Bizning xon (Arab Muhammadxon) To‘k
qo‘rg‘onining balandligidan bir kanal qazdiradi. Man olamga kelmasdan bir yil oldin (1602)
mezon bo‘lganida suv yo‘lini ko‘'mar edi. Bug'doyni o‘rgan vaqtda ochar edi» [1. 161] -degan
ma’lumotlar keltiriladi.

Muallif «Orol egaligi» to‘grisida tarixiy ham ma’lumotlar berib o‘tgan. Janubiy
Orolbo‘ylarida shakllangan «Orol egaligi» 1625-yildan 1811-yilgacha mustaqil davlat sifatida
yashab kelgan [2. 324-325]. Siyosiy quvginda yurgan Abulg‘ozi Bahodirxon 1642-yili
«Orolliklar» o‘rtasiga kelib panoh topadi. Bu to‘g‘risida asarda quyidagicha berilgan: «Tarix
hijriy bir ming ellik ikkida, ilon yilida yurtimiz va elimizga keldim. Olti oydan so‘ng yilqi yilining
boshida Asfandiyorxon vafot etdi. Asfandiyorxon o‘lgandan bir yildan so'ng Amu suvining
dengizga quyilgan joyida, u joyni Orol der edj, tarix hijriy bir ming ellik to‘rtda qo‘y yilining
boshida meni xon ko‘tardi» [1. 179].

Ushbu ma’lumotlar «Firdavs-ul-igbol» asarida ham oz tasdig‘ini topadi. «Tarix bir ming
ellik to‘rtda qo‘y yilining boshida Orol viloyatida qirq yoshida Abulg'ozi xonlik taxtiga
o‘tirdi» [3. 43].

Bu asarning gqimmatli jihati shundaki u tarixning turfa masalalariga (ijtimoiy, siyosiy,
igtisodiy va etnik) doir ma’lumotlarga boy. Shuningdek, XVII asrning boshlarida Janubiy Orol
bo‘ylarida Orol egaligi, Vazir shahri, Kat (Qiyot), Mizdaxkan, To'’k qo‘rg‘onlari bo‘lganligini
tasdiqglaydi.

Yana bir tarixchi Munis Xorazmiy bo‘lib ( Shermuhammad Amir Avazbiy o‘g‘li) 1778-yili
Xiva qoshidagi Qiyot ovulida dunyoga keladi. Shoir, tarixshunos, tarjimon hattot va ma’rifatchi
dastlabki ta’limni tug‘ilgan ovulida olgan, so‘ngra Xiva madrasalarida o‘qigan. 1800-yilda otasi
vafotidan so‘ng, Avaz Muhammad Inaq Munis Xorazmiyning saroy mirobi etib tayinlagan.
Munis «Firdavs-ul-igbol» nomli tarixiy asarini Eltuzarxonning topshirig‘i bilan yozgan. Ammo
asarni to‘liq yozib tugata olmay vafot etadi. Uning ishini Ogahiy yakunlaydi.

«Firdavs-ul-igbol» Turkiston xalglarining, shu jumladan, Xorazm va Qoraqalpoq
xalqlarining tarixi bo‘yicha tengi yo‘q asar bo‘lib, eski turkiy yoki chig‘atoy tili, so‘nggi vaqtlari
eski ozbek tili mumtoz turkiy adabiy tilda yozilgan. Asarda asosiy e’tibor Xorazm xalglarining,
shu bilan birga qoraqalpoq xalqining tarixiga qaratilgan. Unda biz o‘rganib chigayotgan davr
tarixi 0z aksini topgan [4. 13-14].

Manbada Arab Muhammadxon davri quyidagicha aks ettiriladi: «kArabmuhammad xon
otasidan so‘ng Xiva saltanatida, ya’'ni poytaxtida podsho bo‘ldi. Taxtga o‘tirganiga olti oy

bo‘lganida kuyosh saraton burchagiga aylangan kuni o‘risdan lashkar kelib, Urganchga bostirib
kirdi. Ularni Xorazm navkarlari jahannamga jo‘natdi.

Bundan olti oy o‘tib gqalmoq lashkarlari kelib Xo‘ja ko‘lidan To‘k shahrigacha oraliqdagi
daryo qirg‘og‘idagi elatlarga qurol bilan hamla qilib, Po‘rlining usti bilan chiqib ketishdi.
Arabxon yovning izidan quvib yetib, asirlarni va mollarni olib qaytdi» [3. 41].

Shuningdek, asarda Janubiy Orolbo‘yidagi shaharlar, maskanlar to‘g'risidagi
ma’lumotlar uchraydi. «So‘nggi kelasi yili sigir yili edi (1060). Qalmogning Qoshut urug‘idan
Dorji Tayshi degan Kat davlatiga (elatiga) bosqinchilik uyushtirib, talon-taroj etib qaytib, ketd.i.
Xon izidan quvib, o‘n besh kunda Bukrukbash degan joyda izidan yetib, jang qildi, galmoqgni
yengib iziga qaytdi» [3. 91].

Anushaxon davrida Kat suvsiz qolib, eli tanazzulga yuz tutadi. Xon ularga Yetti
gumbazning g‘arb tomonidan katta bir shahar qurib beradi. Bir ariq qazdirib, unga Yormish deb
nom beradi. Shu vaqtlarda Vazir [3. 3] shahri aholisi ikki guruh bo‘lib ko‘chdi, bir guruhi
Gurlanning g‘arb tomonidan shahar bunyod etib, maskanda qonim topdi, ikkinchi guruhi
Anbar bilan Shahobodning o‘rtasidan shahar qurib umrguzoronlik qilib o‘tirdi, hozirda ushbu
joy Chig‘atay nomi bilan mashhur [3. 3].

Asarda Orol egaligining hokimi Adina Muhammad biy Janubiy Orolbo‘yi shaharlaridan
qo‘shin to‘plab, Xiva xonligini egallaganligi haqidagi ma’lumotlar uchraydi. «Hazrati ichon Sayid
Muhammadpana xo‘janing o‘g‘li Isamaddin xo‘jadan eshitganim bor, Bekjan inogning o‘g'li
Adina Muhammad biy orolliklarning hokimi edji, u Xiva xonidan mustaqil hokim edi. Bir safari
ul bir bahonalar bilan xondan hazar chekib, ko‘ngli gabardi, shu sababli, u Xiva hududini ko‘p
marta ishg‘ol qildi. Xon[5. 457] uni Xivaga olib kelib, otaliq qildi, ko‘p sovg‘a va in’'omlar hadya
etib, ko‘nglini xo‘shladi. Kop vaqt o‘tmay zulm, yovuzlik shunday kuchaydi, aholi parokanda
bo‘lishiga olib keldi. Bu hodisani Adina Muhammad otaliq shikorda yurib eshitib, navkar yig'ib
turkmanni oradan chiqarish uchun Orolga jo‘nadi. To'k shahriga yetdi. Qolganlari qochib
sahroga qum ichiga ketib qutuladi. Toxtaxanimni otga sudratib o‘ldirdi. Bu vogea sana ming bir
yuz oltida bo‘lgan edi» [3. 48-51].

Asarda Orol egaligida Eshimxonning xon bo‘lganligi quyidagicha bayonlanadi:
«Yadgarxon davrida xonning hajga ketganidan so‘ng Orollilar Xivaga mute bo‘lishdan bosh
tortib, o‘chakishdi va qoraqalpoq to‘ralaridan Eshim sultonni olib kelib xon ko‘tarib unga qasam
berdi. Xon bularning qastiga ikki marta lashkar tortib otlandi, uch marta lashkar jo‘natadi. Har
safari qattiq urush bo‘lib g‘olib bo‘la olmay qaytdi».

Orol xoni Shax Temir Xiva xonligi shaharlariga bir necha marta zafarli yurishlarni
amalga oshirgan. «Sichqon yili (1129) Sherdali xondan xavfsinib, Orolga ketib qoldi. O‘zining
xonga dushmanligini bildirdi. Kelasi yili Musa xonning o‘g‘li Shaxtemirni Buxorodan olib kelib,
butun Orol xalqining hamjihatligi bilan xon ko‘tardi. Besh qal’aning [6.100] gasdma-qasd besh
marta lashkar tortib borib, mag‘lubiyatga uchradi. Shulardan biri so‘nggi marta kelganida Adina
Muhammad otaligning amakisining o‘g'li qo‘ng‘irot Quimuhammad otaliq Orol lashkarlariga
muhofazaga chigganda Vazir yerida, Qoratal degan joyda urushga tushdi. Jangda otaliq o‘lim
topdi, Yavmut Qora otaliq asir tushib, Xiva lashkari parokanda bo‘ldi. Bu vogea sodir bo‘lgandan
so‘ng Shaxtemir xon va Sherdali biy nufuzi oshib Vazir, Gurlan, Shohobod, Bag‘lan, Uyg'ir,
Urgench, Xanqah, Xazarasp shaharlarinii ularning qaramog‘idagi elatlari bilan birga qo‘lga
kiritdi. Xazoraspda Shaxtemir xon saltanat taxtiga o‘tirdi. Sherdali biy hisobsiz askar bilan

47



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 12 (5) - 2025

Beshariq shahrini ishg‘ol etib, uning atrofini lashkar joyi etdi. Xivaning amirlari, biylari bu
hodisalarning sababidan xondan yuz o‘girib, Orol navkarlariga qo‘shildi.

Orol qo‘ng‘irotining ikki hokimi bor edi. Adam biy va Bekmurod biy degan. Ular
Qo‘ng‘irot navkarlari bilan Oroldan chiqib Xivaga, xon oldiga keldi. Sherdali biy Orol eli bilan
orasi buzilib Amudan o‘tib Oq jag‘istagi qoragalpoq ichiga bordi. Shaxtemir xon Xazoraspda
qonim topmay, qoraqalpoq Bugan biy bilan Jayhundan kechib Sherdalining qoshiga
bordi[3.54].

Avazinoq davrida Qo‘ng‘irot hokimlari Xo‘jamurod va To‘ramurod so‘filar Xo‘jayli shahri
hokimi Jagsiliq biylar Xiva xonligiga garam bo‘lishdan bosh tortib, 0z oldiga mustaqil bo‘ladi.
Hattoki ba’zi paytlari Qo‘ng‘irot so‘filari Qipchoq va Mang‘it shaharlarini oz qo‘l ostida ushlab
turgan.

Eltuzar xon davrida esa Xo‘jayli shahri ishg’ol etilib, qo‘rg‘onning vayron, talon-toroj
etilishi hagida quyidagicha ma’lumotlar berilgan: «Oyning to‘qqizida[6.216] juma kuni xon
mag‘fur Xo‘jayli kattalariga ko‘p iltifotlar ko‘rsatdi, ular ham o‘zlarining bor-yo‘g‘ini xonning
dargohiga olib kelib, in’'om etdi. Shu kuni xon shikor tariyqasi bilan Xo‘jaylining atrofini sayr
qildi. Ertasiga yana qush solib Mizdihkanda Sha’mun Nabiydi ziyoratladi, keyin Tursun xo‘ja
ichonga, u zot Sha’'mun Nabiyning mutavalliysi edi, nazirlar berdi. Qora lashkarning shahar
qo‘rg‘onini vayron qilishga buyruq bergan edi. Uch kun muddatda shaharning qo‘rg‘oni vayron
qilindi, u shunday pishiq puxta qurilgan qo‘rg‘on ediki, minoralari balandligi hurkar bilan
tenglashar edi»[3. 145].

Muhammad Rahimxon davrida Orol egaligi va qoraqalpoglar Xiva xonligiga
bo‘ysundiriladi. Eng muhimi, «Firdavs-ul-igbol» asarida avval manbalarda uchramaydigan
ma’lumot, ya’'ni hozirgi Nukus shahridagi «Shorsha» gabristoni o‘rnida qo‘rg‘on bo‘lganligi
to‘grisidagi ma’lumotni uchratamiz. «Yangidaryo aholisiga moli omon bo‘lishi uchun ko‘p
xarajatlar solib, taqdim etish magsadida qushbegini va Muhammadyusup mexterni o‘z ukasi
Niyazmuhammadni va qushbegi 0z ukasi Muhammadquli bek bilan shu mollarni undirishga
tayinladi. Sobiq qoraqgalpoq elatining zakotini ado etishni ham unga qaytardi. Oyning beshida
dushanba kuni u yerdan chiqib seshanba kuni Shorsha shahrining yonidan, u Xo‘jaylining
shargidan, Amudaryodan o‘tib, daryo qirg‘og‘ida to‘xtadi»[3.230].

Umuman, asarda Vazir shahri, Kat shahri, Qo‘ng‘irot, Xo‘jayli, Qipchoq, Mang‘it, Aq jag'is,
Aydos gal’a, Oq qal’a, Qipchoq gal’a, Mang'it qal’a, Nukus qal’a, Shorsha gal’asi bilan birgalikda
Janubiy Orol bo‘yidagi maskanlar to‘g‘risida ko‘plab ma’lumotlar uchraydi.

XIX asr Janubiy Orolbo‘yi aholisi tarixi hagida manbalar Muhammad Rizo Erniyazbek
o‘g'li Ogahiy asarlarida uchraydi.

Ogahiy Ollaqulixonga bag‘ishlab «Riyoz ud-davla» («Davlat riyozatlari», 1844),
Rahimqulixon davriga bag‘ishlangan «Zubdat ut-tavorix» (1846), Muhammad Aminxon davriga
bag‘ishlangan «Jome-ul voqgeotin Sultoniy» (1856) va Sayd Muhammadxon davriga
bag‘ishlangan «Gulshani Davlat» (1865) asarlarida qoragalpoqlarning shaharlari, qo‘rg‘onlari
haqgida ko‘pgina ma’lumotlar beradi. Masalan, «Gulshani Davlat»[7] asarida qoraqalpoglarning
Xiva xonligiga qarshi 1855-1856 yillardagi Ernazar Olakoz hamda 1858-1859 yillardagi
Qo‘ng‘irot (Muhammad Pana) isyonlari davrida Xiva xoni isyonni bostirish uchun Janubiy
Orolbo‘yining Qo‘ng'irot, Chimboy, Xo‘jayli shaharlarida bo‘lganligi ma’lum.

Janubiy Orolbo‘yidagi xalqning istigomat gilgan maskanlari va shaharlari to‘grisida
ma’lumotlar qoraqalpoq mumtoz shoirlari Jiyen Jirov, Kunxo‘ja Ibrayim o‘g'li, Ajiniyoz Qosiboy

o‘g'li, Berdaq G'arg‘aboy o‘g'li, O‘tesh Alshinboy o‘gli, Omar Suyirbek o‘gli asarlarida
uchratamiz.

Masalan, Jiyen Jirovning «Posqan yel» asarida Sirdaryo bo‘ylaridan Yangidaryo
bo‘ylariga ko‘chib kelib, joylashganligi to‘g‘risida ma’lumotlar bor.

Kunxo‘ja Ibrayim o‘g‘lining «Jaylao‘sim» («Jaylavum»)[8.3-5] asarida Xitoy, Qo‘ng‘irot
qavmlari bilan xalgning qo‘nim topgan hududlari Ko’k o‘zak, Jalayir, Oq bo‘gat, Terbenbes,
Ayirsha nomlari uchraydi.

Qoraqalpoq adabiyotidagi mumtoz shoirlaridan biri Ajiniyoz Qosiboy o‘glining
«Yaranlar»[9.48-53] she’rida Qo‘ng‘irot shahridan Xiva shahriga borganligi, shuningdek,
«Ko‘ring» she’rida Qo‘ng'irot shahriga borganligi bozordan qand-nabat, taxta choy xarid
qilganligi to‘g‘risida yozib o‘tadi.

XIX asr mumtoz shoiri Berdaq G‘arg‘abay o‘g'lining “Umrim”[10.47] she’rida Janubiy
Orolbo‘ylaridagi mashhurligi bilan nom chiqargan ko‘p shaharlarni ko‘rganligi, hattoki,
Xorazm, Buxoro shaharlariga borganligi, “Qalan usta”[10.107] she’rida Oq qal’aning eng
nomdor yog‘och ustasi Qalan bo‘lganligi, “Ernazar biy” poemasida Qilichboy gal’a, Xo‘jayli va
Ernazar qal’a to‘g‘risida ta’kidlab o‘tiladi[10.122-124].

XIX asrdagi qoragalpoq adabiyotining yana bir mashhur vakili O‘tesh Alshinbay
o‘glining Berdaq shoirga qaytargan javobida «0q qal’ani Bobong baliq uchin solgan
emasmi?[11.84] deb shu joyda Berdaq shoirning bobosi yashaganini qayd etadi. Demak,
Orolning shimoliy bo‘ylarini maskan etgan baliqchilar Oq gal’ada qo‘rg‘on qurishda ishtirok
etganini bilish mumkin. Masalan, O‘tesh shoirning hattoki Berdaq shu joyda tug‘ilganligi
to‘grisidagi fikrlari mavjud[12.22].

Xulosa qilib aytganda mavzu yuzasidan ko‘plab tarixiy manbalar mavjudki, ularni
qiyosiy tahlil etish orqali tadqiq etish magsadga muvofiqdir.Shunday qilib qoragalpoq mumtoz
adabiyotining durdonalari bo‘lgan XIX asrdagi mumtoz shoirlari asarlarida qoraqalpoqlarning
markaziy va qo‘rg‘on shaharlari to‘g'risida ma’lumotlar uchraydi.

